
GOUVÈNÈ CUOMO ANONSE PLAN REVITALIZASYON POU PAK ETA JONES BEACH 

 

Inisyativ $65 milyon dola ki te prezante plan plizyè ane pou restore ak transfòme pak istorik, kreye plis 

pase 620 djòb 

 

Piblik la ap gen opòtinite pou l egzamine ak fè kòmantè sou pwopozisyon an 

Gouvènè Andrew M. Cuomo jodia te anonse Plan revitalizasyon Jones Beach pou pwomote restorasyon 

ak transfòmasyon youn nan pi bèl nan pak eta. Pwojè a vize pou l ranfòse endistri touristik rejyon an ak 

amelyore kalite lavi enpòtan pou atire ak kenbe biznis nan Long Island. An komemorasyon 85yèm anivèse 

Jones Beach, Plan revitalizasyon an pral konsantre sou restore grandè istorik ak estetik, ranfòse rezistans 

pou tanpèt, elaji opòtinite pou rekreyasyon, ak senplifye antre pak la, nan tout sa ki pral amelyore 

devlopman ekonomik ak ogmante vizit nan pak la. 

 

“Administrasyon mwen an devwe pou restore sistèm pak Eta nou an - yon angajman ki te demontre pa 

$265 milyon dola nan amelyorasyon kapital nou te envesti sèlman nan de ane ki sot pase yo,”Gouvènè 

Cuomo te deklare. “Plan revitalizasyon Jones Beach se youn nan pi gwo pwojè istorik e li pral ede 

devlope endistri touris nou an ak ede pote travay nan kominote Long Island yo. Nou kontan pou ofri 

Nouyòkè yo opòtinite pou jwi ak eksplore nouvo Jones Beach pou plizyè jenerasyon kap vini yo” 

 

Pou pwochen senkan yo, Plan revitalizasyon $65 milyon dola Jones Beach pral gen ladan pwojè 

amelyorasyon kapital ki finanse prensipalman atravè inisyativ NY Works, sa ki jiska dat te deja envesti 

$265 milyon dola nan sistèm Pak eta avèk yon $90 milyon dola adisyonèl ki pwopoze nan Bidjè Egzekitif 

2014-2015 lan. Lakay yon bèl plaj sab blanch ansanm nan Oseyan Atlantik la, Jones Beach te akeyi plis 

pase 63 milyon vizitè pandan dènye deseni an ak akeyi selèb Bethpage Air Show nan chak wikenn 

memoryal, konsè regilye nan Nikon Theater, ak anpil lòt pwogram ak sèvis rekreyasyon.  

 

“Vizitè Jones Beach yo genyen yon romans reyèl avèk pak sa a.  Avèk angajman istorik anyèl Gouvènè 

Cuomo a sistèm pak eta nou an, nou te prime pou finanse plan revitalizasyon sa a kidonk pwochen 

jenerasyon yo kapab jwi Jones Beach,” te deklare Komisyonè Pak Eta Rose Harvey. “Mwen ta renmen 

remèsye Alyans pou Pak Eta New York yo ak tout patnè nou yo ki te ofri sèvis ak ekspètiz yo pou ede nou 

fòme vizyon sa a ak mete nan yon pwen kote nou kapab pote l bay pèp la kidonk yo kapab evalye l ak 

ofri lide yo.”  

Avèk sipò finansye ki soti nan Open Space Institute’s Alliance pou pwogram Pak Eta New York kreye yon 

etid pou reflete bezwen ki nan Jones Beach, Biwo Pak ak Prezèvasyon Istorik rekreyasyon Eta (OPRHP) te 

anmezi pou kreye plan revitalizasyon an. Plan sa a pral envesti $65 milyon dola pandan senkan nan pak 

la, kreye plis pase 620 djòb. Elaji sèvis konsesyon ak patenarya piblik prive pral bay plis opòtinite pou 

pwomote, ankouraje ak elaji kwasans ti biznis yo Yon resan etid pa Inivèsite Massachusetts nan Amherst 

te jwenn ke Pak Eta New York te jenere $1.9 bilyon dola nan aktivite ekonomik chak ane, enkli $410 

milyon nan depans ak 3,990 djòb sektè prive nan Long Island. 

 

Sèvis nouvo ak amelyore ki te pwopoze yo, ekipman ak aksesibilite anjeneral espere pou yo estimile 

prezans ak fè Jones Beach yon destinasyon tout jounen, atire nouvo vizitè pandan lap rete fidèl a moun 

sa yo ki itilize pak la regilyèman. Depi kreyasyon l inisyativ NY Works te envesti ak ede ogmante yon total 

de $265 milyon dola pou 192 pwojè nan 81 pak eta. Yon lane apre pwogram nan te antre anvigè, vizit 

nan pak eta te atenn yon rekò 14 lane 

 

Pandan senk pwochen ane yo, Plan revitalizasyon an pral pwomote restorasyon, revitalizasyon ak 

transfòmasyon nan yon fason responsab anviwonmantal. Pwopozisyon transfòmasyon $65 milyon dola 

pral: 

 

Restore Historic Grandeur 

 

Plan revitalizasyon an anvizaje pou retounen pak la nan grandè istorik ak estetik li ki te sitèlman enpòtan 

anba renome konstriktè a ak kreyatè Jones Beach, Robert Moses. Batiman prensipal pak la, gen ladan lès 

ak lwès Bathhouses ak bilding Central Mall yo pral renove. Kiltive jaden, vegetasyon natif natal ak 

natirèl, restore pelouz Central Mall ak fontèn lan se tout sa ki te pwopoze pou re-entwodiksyon pandan 

yon kantite brik istorik ak bilding an wòch ta restore avèk anpil eleman istorik ki resisite.  

 

Elaji rekreyasyon Manje & Bwason 

 

Nouvo opòtinite rekreyasyon ak sa ki amelyore ak yon gran varyete opsyon manje ak bwason pral 

entwodui pou pi byen sèvi plizyè milyon vizitè nan pak la chak ane. Nouvo opòtinite rekreyasyon ak sa ki 

amelyore gen ladan volebòl, foutbòl, krikèt minyati golf, yoga, ansanm avèk entwodiksyon yon zòn 

avanti jwèt konplè ki pwopoze avèk karakteristik dlo, wòch kap grenpe, ak yon tiwolyèn. Zòn ki re-desine 

ak chwazi yo pral pèmèt lòt vandè ofri chwa manje divès, etnik ak lokal. Vizitè yo ap anmezi pou chwazi 

ant restoran avèk yon teras pou manje, dine, ak manje nan bwat, opsyon mache, ak yon kafe nan plaj la.  

 

Rasyonalize Antre Pak la 

 

Ante pak la ta dwe rebati kòm atreyan Byenveni Plaza pou rasyonalize antre pak la nan itiize 

otomatizasyon. Anplis, siyalizasyon toupatou nan pak la pral pwomote pi bon aksesibilite. 

Ogmante rezistans pou Tanpèt 

 

Komisyon NYS 2100 Gouvènè Cuomo ak pwogram re-imajine New York pou yon nouvo reyalite te trase 

soti yon vizyon pou amelyore rezistans ak ranfòse enfrastrikti eta nan fè fas a dezas natirèl yo. Plan 

revitalizasyon Jones Beach aplike vizyon dirabilite sa nan rebati enfrastrikti plaj la pou reziste pi byen a gwo 

ensidan meteyolojik tankou kondisyon meteyo ektrèm vini pi pwobab kòm yon rezilta nan chanjman klima. 

Yon estrateji a plizyè volè te devlope ki gen ladan abòde ewozyon nan kot zòn danje, elevasyon nouvo 

estrikti ki sijè a inondayson, ogmante sèvis piblik nan estrikti ki egziste deja ak pèmèt akimilasyon natirèl 

nan mòn sab kotplaj yo nan zòn ki chwazi nan plaj la kote li pa p deranje vizyon elaji nan pwomnad istorik 

la. Efikasite enèji materyèl ak teknoloji vèt pral anplwaye atravè plan revitalizasyon an. 

 

Vizitè yo pral eksperimante kèk nan efò restorasyon ki te deja sou pye pa OPRHP nan Pak Eta Jones 

Beach pandan ete sa a, sa ki gen ladan: restorasyon istorik nan lwès Bathhouse, sa ki pral ouvè pou vizitè 

yo anvan wikenn jou memoryal ak enkli restorasyon ansanm avèk ranplasman platfòm pisin ak sistèm 

filtrasyon; ak yon pwojè mache alimantason nan lokal ansyen restoran boardwalk nan Central Mall ki 

pral prezante plis founisè ak yon pi gwo varyete manje fre ki akonpaye nan yon kwen lonbraj pou plezi 

trankil; ak yon konsèp restoran sezonye nan teren 6 ak nan lès Bathhouse anplennè ak konvenyans pou 

manje ak bwason.    

 

Ko-lidè Sena Eta New York Dean Skelos te deklare, “Pak Jones Beach te pandan lontan yon byen ki te ede 

rann Long Island yon kote ki atiran pou viv ak jwe. Envestisman kapital enpòtan sa a pa Gouvènè Cuomo 

ak OPRHP pral ede pote nouvo lavi nan enfrastrikti Pak Istorik la ak ede l kontinye pou l yon cham pou 

moun ak fanmi pou anpil jenerasyon Kap vini yo.” 

 

“Mwen ta renmen di Gouvènè Cuomo mèsi pou finansman vizyonè sa a,”te deklare Senatè Phil Boyle. “Li pral 

ede Jones Beach retounen nan ansyen splandè l, e grandè a pral alò kontinye pou anpil jenerasyon kap vini.”  

 

“Jones Beach se yon trezò pou plizyè milyon moun nan Long Island ki vizite chak ane,” te deklare manm 

asanble Robert K. Sweeney,Prezidan Komite Konsèvasyon Anviwonman. “Mwen bat bravo pou plan 

avangad pou modènize sa pak la ofri, prezève achitekti istorik li, ak adopte pwoteksyon bon sans sou 

enpak yo ki soti nan chanjman klima.” 

 

Manm Asanble Margaret Markey, Prezidan Komisyon Touris, Pak ak Ar ak Espò, te deklare: “Jones Beach 

se yon trezò pou Long Island ak tout rejyon metropoliten an, men li te soufri anpil nan ravaj resan tanpèt 

yo. Kounye a, li pral retounen ankò, pi gwo ak pi bon grasa plan revitalizasyon senkan Gouvènè a. Kòm 

lap pwogrese, vizitè yo pral genyen pi bon aksè, plis chwa rekreyasyon, ak yon pi gran varyete opòtinite 

pou manje ak konsesyon. E sa ki pi bon nan tout sa, nap rete tann retablisman atmosfè orijinal istorik ki 

fè gwo pak sa youn nan destinasyon ki pi popilè nan rejyon an.” 

 

Manm Asanble Dave McDonough te deklare, “Jones Beach, kouwòn bijou rekreyasyon nan distri mwnen 

an, se esans de sa ki rann yon ete nan Long Island fòmidab. Kòm nou kòmanse selebrasyon 81yèm anivèsè 

l, Mwen kontan pou m jwenn Gouvènè Cuomo pou anonse dènye pwojè NY Works sa. Revitalizasyon 

estrikti istorik sa yo ak amelyorsyon nan etablisman yo pral fè ete nan Jones Beach pi enteresan pandan 

anpil ane. Pi patikilyèman, entegrasyon nouvo founisè yo, espesyalman sa yo ki espesyalize nan manje 

ak pwodui ki fèt nan New York, pral genyen yon enpak ekonomik enòm ak kreye anpil nouvo djòb nan 

plaj la ak nan kominote avwazinan yo. Map rete tann pou m patisipe avèk gouvènè a ak kòlèg mwen yo 

kòm nap selebre ane ki pase ak anpil lòt ane amizman ki pral vini nan Jones Beach,” 

 

Manm Asanble Joseph Saladino te deklare, “Nou tout ta dwe kontan pa nouvo amelyorasyon etablisman 

eta ke nou te renmen pandan tout lavi nou. Jones Beach te toujou bijou Long Island e pwopozisyon sa a 

pral fè l vini pi bon ak pi atiran pou tout moun Long Island yo.”  

 

Egzekitif Konte Nassau Ed Mangano te deklare, “Mwen bat bravo pou Gouvènè Cuomo pou plan li yo 

pou envesti lajan enpòtan nan restore bote Jones Beach ak pou asire ke reparasyon yo fèt kidonk mèvèy 

sa ap kontinye sèvi rezidan nou yo ak vizitè yo pou anpil deseni kap vini.” 

 

“Pwojè sa a se yon viktwa enòm pou tout moun nan Long yo,” te deklare Egzekitif Konte Suffolk Steve 

Bellone. “Mèsi Gouvènè Cuomo paske ou te lanse inisyativ enpòtan sa a ki pral fè Jones Beach tounen 

nan ansyen kondisyon l pandan lap pote nouvo modifikasyon enteresan nan rezo rekreyason ikonik sa a. 

Pwojè sa a ak lòt menm jan ke Gouvènè Cuomo te mete sou pye pa p sèlman grandi ekonomi nou an ak 

kalite lavi men lap bay rezistans a tanpèt ki pi enpòtan pou Long Island.”  

 

Kim Elliman, Prezidan ak Ofisye Egzekitif Anchèf nan Enstiti Open Space te deklare, “Pwojè revitalizasyon 

posibilite transfòmasyon enòm Jones Beach se yon temwayaj de lidèchip Gouvènè Cuomo ak Komisyonè 

Harvey. Angajman konbine yo pou pwoteje ak amelyore pak eta yo nan envestisman ajoute efò 

kolaborasyon enpòtan se avangad efò piblik-prive enpòtan sa a. OSI, nan pwogram Alyans pou Pak Eta 

yo, fyè dèske li jwe yon wòl nan restore Jones Beach; yon pak presye ki, atravè plan sa a, pral kontinye 

konbine bote natirèl ak achitektirèl avèk planifikasyon fleksib ak kreyatif, reflechi ak envite ekipman 

piblik yo.”  

 

Robin Dropkin, Direktè Egzekitif Parks and Trails New York te deklare, “Plan revitalizasyon Jones Beach 

pral transfòme youn nan pak ki pi ikonik ak popilè nan sistèm Pak NYS. Pèspektiv nan restorasyon Jones 

Beach se yon bagay ki enteresan anpil e se plis prèv lidèchip ak angajman Gouvènè Cuomo ak 

Komisyonè Pak yo Harvey pou reyalize yon renouvo pak gran enpòtans  nan Eta New York.” 

 

Nan jou kap vini yo, reyinyon piblik pral pwograme pou bay plis opòtinite  pou kominote a egzamine, 

eksplore ak fè komantè sou plan revitalizasyon Jones Beach. Pou wè plis enfòmasyon sou initiative la, 

tanpri vizite: 

http://nysparks.com/inside-our-agency/documents/JonesBeachStateParkRevitalizationInitiativeDCP.pdf. 

 

 

Pou jwenn plis enfòmasyon sou anpil karakteristik pak Eta Jones Beach, tanpri vizite 

http://nysparks.com/parks/10/details.aspx 

Biwo Pak, Lwazi ak Konsèvasyon Istorik Eta New York sipèvize 179 pak ak 35 espas istorik eta a, epi gen 

60 milyon moun ki vizite yo chak ane. Pou jwenn plis enfòmasyon sou nenpòt nan zòn lwazi sa yo, rele 

518-474-0456, oswa vizite www.nysparks.com, konekte nan Facebook, oswa swiv nou nan Twitter.  

